
 

 
 
 

26. august 2016 

 

Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

1. Naalakkersuisut pilersaaruteqarnerlutik malittarisassanik/inatsisinik pilersitsinissamut droninik 

timmisitsinermut tunngasunik, immaqaluunniit naalagaaffimmut saaffiginninnissamut ”illoqarfiup 

immikkoortortaani droninik timmisitsinermut tunngasumik nalunaarut-mik” sanasoqarnissaanik 

siunertalimmik, kunngip peqqussutaa malillugu. 

2. Naalakkersuisut pineqartumut attuumassutilinnik allanik paasissutissiisinnaanerlutik? 

(Inatsisartunut ilaasortaq Justus Hansen, Demokraatit)  

Tunngavilersuut: 

1. september 2016 nalunaarut nutaaq Danmarkimi atuutilissaaq droninik timmisitsinermut tunngasoq. 

Nalunaarut aqqa ”illoqarfiup immikkoortortaani droninik timmisitsinermut tunngasumik nalunaarut”, 

tamannalu saqqummiunneqarpoq siunertaralugu illoqarfiup immikkoortortaani droninik timmisitsinerup 

aaliangersaavigineqarnissaa. 

Nalunaarut aaliangersaavuttaaq malittarisassat sillimasiinermut, nalunaarsuinermut, droninut 

uppernarsaat (droninik timmisitsiniaraanni ilinniagareqqaartariaqarpoq), sillimaniarnermut ilaalu 

ilanngullugit. 

Nalunaarut naggataani allaqqavavoq Savalimmiuni Kalaallit Nunaannilu atuutinngitsoq, tamannalu 

apeqqutinnut qitiuvoq, isumaqarama maani nunami aamma ersarissunik malittarisassaqartariaqartoq 

pineqartumut nutaasumut. 

Apeqqutit ullut qulit suliffiusut iluanni akineqareersimanissaa kissaatigineqarpoq. 


